
Pada 9 November 2021 (Selasa), Perpustakaan Tun Abdul Razak dengan kerjasama Bahagian Pengurusan
Infrastruktur (BPI) telah menjayakan program kitar semula peringkat UiTM Cawangan Pahang Kampus Raub.
Objektif utama program ini diadakan adalah bagi memberi kesedaran kepada warga kampus khususnya
tentang kepentingan menjaga kebersihan persekitaran yang merupakan tanggungjawab bersama. Selain itu,
program ini dianjurkan bagi menyokong program Ekosistem Kondusif Sektor Awam (EKSA) yang seiring
dengan Sustainable Development Goals (SDG) iaitu SDG 4 (Quality Education), SDG 11 (Sustainable Cities and
Communities) & SDG 12 (Responsible Consumption and Production). Terdapat tiga aktiviti yang dirancangkan
sempena menyambut Hari Kitar Semula Peringkat UiTM Cawangan Pahang, Kampus Raub.

Program pertama yang dijalankan adalah program siaran langsung bertajuk Bicara Santai: Amalan Kitar
Semula dan Sisa Pepejal di UiTM Raub bersama tetamu jemputan Encik Mohammad Ruzi Mat Selek, Pengurus
Perbadanan Pengurusan Sisa Pepejal dan Pembersihan (SWCORP) dan telah dihoskan oleh Cik Muniratul
Husna Mohamad Zaki, Pustakawan Perpustakaan UiTM Cawangan Pahang, Kampus Raub. Program yang
berlangsung selama 1 jam 30 minit itu memberi input yang banyak kepada warga kampus terutama berkaitan
proses kitar semula bahan yang telah dikumpulkan. Selain itu, warga kampus juga didedahkan tentang isu
berkaitan denda serta tindakan yang diambil kepada mereka yang tidak mengikut arahan pihak berkuasa
untuk mengasingkan bahan kitar semula seperti yang telah ditetapkan.

Sambutan Hari Kitar Semula diteruskan dengan aktiviti senamrobik yang diketuai oleh Encik Absyraaf lkhwan
bin Abdullah, diikuti program memancing di kolam UiTM Cawangan Pahang Kampus Raub pada 11 November
2021 (Khamis). Aktiviti senamrobik dan memancing dijalankan dengan penyertaan dari semua bahagian yang
terdapat di Kampus Raub. Kedua-dua aktiviti ini dijalankan dengan mematuhi Standard Operating Procedure
(SOP) yang telah dikeluarkan oleh Kementerian Kesihatan Malaysia (KKM). Di samping itu, aktiviti pengumpu-
lan bahan kitar semula juga dijalankan selama 3 hari bermula 9 November 2021 sehingga 11 November 2021
dan ianya melibatkan semua bahagian serta fakulti yang terdapat di Kampus Raub. Program ini telah
mendapat sambutan yang sangat baik daripada semua warga kampus dan secara tidak langsung dapat
mengeratkan hubungan silaturrahim, menggalakkan aktiviti riadah yang sihat serta meningkatkan jalinan
kerjasama yang utuh di kalangan warga UiTM Cawangan Pahang, Kampus Raub seiring dengan Sustainable
Development Goals (SDG) iaitu SDG 17 (Partnerships for the Goals).

